
Annotatsiya 

Tadqiqotning maqsadi Markaziy Farg‘ona araxnofaunasining xilma-xilligini o‘rganish va tarqalish arealini 
hududlar kesimida tahlil qilishdan iborat. Maqolada Markaziy Farg‘ona araxnofaunasini o‘rganish maqsadida Markaziy 
Farg‘ona hududining Yozyovon, Oltiariq, Toshloq, Qo‘shtepa, Bog‘dod, Rishton, Mingbuloq, Ulug‘nor tumanlarida 2023-
2024-yillarda olib borilgan kuzatish va tadqiqotlar natijalari taqdim etilmoqda. Tadqiqot natijasida 9 oila 11 urug‘ga 
mansub 13 tur aniqlanganini ma’lum qilamiz. Aniqlangan turlarning sistematik o‘rni aniqlagichlar, xalqaro bazalar 
ma’lumotlari va boshqa tadqiqotchilarning araxnofaunistik kuzatuv ishlari natijalari bilan solishtirildi. Turlarning 
morfologiyasi o‘rganildi va morfologik belgilar taqdim etildi. Hududda qayd etilgan turlar ro‘yxati shakllantirildi va 
kordinatalar olindi. 

Аннотация 
Цель исследования — изучить разнообразие арахнофауны Центральной Ферганы и 

проанализировать ареал распространения в разрезе регионов. В статье представлены результаты 
наблюдений и исследований, проведенных в 2023-2024 годах в Язъяванский, Алтыарыкский, Ташлакский, 
Куштепинский, Багдадский, Риштанский, Мингбулакский, Улугнорский районах Центрально-Ферганской 
области с целью изучения арахнофауны Центральной Ферганы. Сообщаем Вам, что в результате 
исследований выявлено 13 видов, принадлежащих к 9 семействам и 11 родам. Систематическое положение 
выявленных видов сопоставлено с данными определителей, международных баз данных и результатами 
арахнофаунистических наблюдений других исследователей. Изучена морфология вида и представлены 
морфологические признаки. Составлен список видов, отмеченных на территории, и получены координаты. 

Abstract 
The purpose of the study is to study the diversity of the arachnofauna of Central Ferghana and to analyze the 

area of distribution in the region. The article presents the results of observations and research conducted in 2023-2024 in 
Yazyavan, Altyaryk, Tashlak, Qushtepa, Bahdad, Rishtan, Mingbulak, Ulugnor districts of the Central Fergana region in 
order to study the arachnofauna of Central Fergana. We inform you that 13 species belonging to 9 families and 11 
genera were identified as a result of the research. The systematic position of the identified species was compared with 
the data of identifiers, international databases and the results of arachnofaunistic observations of other researchers. The 
morphology of the species was studied and morphological characters were presented. A list of species recorded in the 
area was compiled and coordinates were obtained. 

KIRISH 

Hozirgi kunda Markaziy Farg‘ona hududi o‘zining boy flora va faunasi bilan uzoq asrlar 
davomida olimlar va ilmiy tadqiqotchilarning qiziqishini o‘ziga jalb etib kelmoqda. Jumladan, 
Prezidentimiz Farg‘ona viloyatiga 2017-yil 22-23-iyun kunlaridagi tashrifida Markaziy Farg‘ona 
mintaqasida qishloq xo‘jalik ekinlarini tarkibini qayta ko‘rib chiqish va infratuzilmani takomillashtirish 

borasida bir qator vazifalarni yukladi. Bu borada O‘zbekiston Respublikasi Oliy Majlisining 
Qonunchilik palatasi Agrar va suv xo‘jaligi masalalari qo‘mitasi, Farg‘ona viloyati hokimligi va 
Farg‘ona davlat universiteti olimlari tomonidan Markaziy Farg‘ona mintaqasi tabiati va tabiiy 
resurslarni muhofaza qilish hamda ulardan oqilona foydalanish bo‘yicha takliflar ishlab chiqildi. 
Bunda asosiy e‘tibor Markaziy Farg‘ona mintaqasida qulay ekologik holatni saqlash, biologik va 
landshaft xilma-xilligini muhofaza qilish hamda ulardan oqilona foydalanish masalalariga qaratilishi 
hudud flora va faunasini chuqurroq tadqiq etish zaruratini vujudga keltirdi. Markaziy Farg‘ona 
hududi misolida araxnofaunaning keng ko‘lamda tadqiq etish mazkur yo‘nalishdagi nazariy va 
amaliy ahamiyatga ega muammolarni tahlil etish imkoniyatini beradi. Markaziy Farg‘ona hududida 
tarqalgan turlar ro‘yxati shakllantirilmaganligi va tadqiq etilmaganligi diqqatimizni tortdi.  

ADABIYOTLAR TAHLILI VA METODOLOGIYA 
Tadqiqotlarimiz 2022-2023-yillar davomida Yozyovon, Oltiariq, Qo‘shtepa, Rishton, 

Bog‘dod, Toshloq, Marg‘ilon, Mingbuloq, Ulug‘nor tumanlari va shu hududlarga chegaradosh 
tumanlarda olib borilgan. (1-rasm). Markaziy Farg‘ona hududi araxnofaunasini o‘rganish 
maqsadida olib borilgan kuzatuv tadqiqoti natijasida 50 ga yaqin individlar ro‘yxatga olindi. 
Ro‘yxatga olingan individlarning taksanomik o‘rni aniqlandi. Tadqiqot natijasida 9 oila 11 urug‘ga 
mansub 13 tur aniqlandi va taksonomik jihatdan tahlil qilindi.  

 

 
1-rasm  

Araxnofaunistik kuzatuvlar amalga oshirilgan hududlar. 
 

O‘rgimchaklarni tutish jarayonida entomologik usullardan foydalanib, o‘rgimchaklar 
yashaydigan joyga, o‘rgimchak yashash tarzining kun va tun oralig‘iga qarab (tunda aktiv 
yashovchilari uchun alohida) flakonlar, probirkalar, pinset, plastik chelak, Barbera qopqoni, 
choyshablar, matraplar, eksgausterlar yordamida na’munalar to‘plandi. O‘rgimchaklarning turlarini 
aniqlashda va ularning morfologik jihatdan tahlil qilishda xalqaro ma’lumot bazalari: Global 
Biodiversity Information Facility (www.gbif.org) [10], World Spider Catalog (wsc.nmbe.ch) [8], 
iNaturalist (www.inaturalist.org) [9] va boshqalardan foydalanildi. O‘rgimchaklarning o‘rganilish 
tarixiga nazar solsak O‘zbekiston araxnofaunasi dastlab A.Kroneberg [4], D.Xaritonov [3], 
N.Ergashev [2] lar tomonidan o‘rganilgan. Farg‘ona vodiysidagi o‘rgimchaklar faqatgina 
B.Baxromova “Farg‘ona vodiysi o‘rgimchaklari faunasi va ekologiyasi” ni o‘rgangan va uning 

ma’lumotlariga ko‘ra Farg‘ona vodiysida uchraydigan o‘rgimchaklar 20 oila, 33 urug‘ga mansub 44 
turdan iborat ekanligi ma’lum bo‘ldi [1]. Baxromova tadqiqotlarida Farg‘ona vodiysining turli 
biotsenozlarida uchraydigan o‘rgimchak turlarini kuzatib, ushbu biotoplarda uchraydigan 
o‘rgimchaklarning faunistik tarkibi bir biridan sezilarli farq qilishini qayd etgan [7]. Hozirgi kunda 
Markaziy Farg‘ona hududida tarqalgan o‘rgimchak turlari bo‘yicha keng ko‘lamda tadqiqotlar olib 
borilmoqda[5],[6]. 

NATIJA VA MUHOKAMA 
Markaziy Farg‘ona hududi bo‘ylab o‘tkazilgan kuzatuv-tadqiqot ishlari hudud 

araxnofaunasining holati, tur tarkibi haqidagi dastlabki ma’lumotlarni olish imkonini berdi. Yig‘ilgan 
va o‘rganilgan namunalar natijasida o‘rgimchaklar turkumining natijasida 9 oila 11 urug‘ga mansub 
13 tur aniqlandi va taksonomik jihatdan tahlil qilindi. (1-jadval).  

1-jadval 
Markaziy Farg‘ona hududida uchrovchi o‘rgimchaklar ro‘yxati 

Olingan bu ma’lumotlar nisbiy bo‘lib, hudud areali to‘liq o‘rganilgach va to‘liq kuzatuv natijalaridan 
so‘nggina hududda tarqalgan turlar o‘rgimchak populatsiyalari to‘g‘risida yagona xulosaga 
kelishimiz mumkin bo‘ladi.  

XULOSA 
Olingan natijalarga ko‘ra xulosa qilib shuni aytishimiz mumkinki, Markaziy Farg‘ona hududi 

o‘zining faunistik va floristik xilma-xilligi bilan ajralib turadi. Hududda o‘rgimchak larning tur tarkibini 
aniqlash kelgusida mamlakatimizning to‘liq araxnofaunistik tur genofondini shakllantirishda amaliy 
ahamiyatga ega bo‘ladi.  

Thomisidae Ozyptila atomaria Panzer, 1801 Fargʻona Bog‘dod 

